
Marrëveshja Prag e Sfidës së Mijëvjeçarit në Shqipëri 
PËRSHKRIMI I PROJEKTIT 
Rritja e Efikasitetit dhe Transparencës në Fushën e Prokurimit Publik 

Drejtuesja e Njësisë së Trajnimit të APP 
u shpjegon zyrtarëve të agjencive 
kontraktore, në nivel lokal e qeveritar 
parimet bazë të ligjit për prokurimet 
publike.   

VËSHTRIM I PËRGJITHSHËM
Agjencia e Prokurimit Publik (APP) shërben si pika kryesore ndër-
lidhëse për prokurimet publike në Shqipëri. Kjo agjenci koordinon, 
monitoron e raporton mbi zyrat e prokurimit dhe për veprimet e 
ndërmarra nga një gamë e gjerë organizatash qeveritare. Komponenti 
i Prokurimit Publik në projektin e Marrëveshjes së Pragut të Sfidës së 
Mijëvjeçarit ka si qëllim të përmirësojë kapacitetet e APP në realizimin 
e procedurave transparente dhe t’i mundësojë sektorit privat të 
monitorojë në mënyrë efikase prokurimiet publike.       

Marrëveshja dyvjeçare e Sfidës së Mijëvjeçarit për Shqipërinë, 
prej 13.85 milionë dollarësh ndërmjet Qeverisë së Shqipërisë dhe 
Korporatës së Sfidës së Mijëvjeçarit, e zbatuar nga USAID, ndihmon 
qeverinë shqiptare për të përmirësuar performancën në administratën 
tatimore, prokurimin publik dhe regjistrimin e biznesit, përmes 
përmirësimeve legjislative dhe zgjidhjeve të ofruara nga TI.

AKTIVITETET KRYESORE
Komponenti i Prokurimit Publik të projektit po punon për të arritur 
rezultatet në vijim: 

Hartimi dhe Zbatimi i Rregullave dhe Manualit Sqarues. Kjo përfshin 
hartimin e udhëzimeve mbi kuadrin e ri ligjor dhe direktiva shpjeguese 
për zyrtarët e APP dhe për bizneset.   

Institucionalizimi i kapacitet të APP për një Proces Transparent të 
Prokurimit Publik. Do të krijohet një sistem TI për të kryer prokurime 
online. Ky sistem do të krijojë një sistem të integruar të zyrave 
qeveritare të prokurimit, do të monitorojë pajtueshmërinë me ligjin dhe 
do të krijojë mundësinë e auditimit të prokurimeve.  

E Drejta e Bizneseve për t’i Kërkuar APP Zbatueshmërinë e Ligjit. Do 
të krijohet Zyra e Avokatit të Prokurimeve Publike dhe do të zhvillohet 
një fushatë e gjerë mediatike për të ndërgjegjësuar bizneset mbi të 
drejtat dhe përgjegjësitë e tyre.  

REZULTATET E DERITANISHME 
• Ligji i ri për Prokurimet Publike, që ka hyrë në fuqi në 1 janar 2007, 

autorizon prokurimin elektronik dhe mbikëqyrjen e pavarur.
• Këshilli i Ministrave ka miratuar një paketë të re të procedurave të 

prokurimit publik.  
• Është siguruar një qasje më e gjerë në dokumentat e tenderit 

përmes përmirësimeve në faqen e Internetit të APP, të cilat bëjnë 
të mundur që autoritetet kontraktore të vendosin dokumentat e 
tenderave në këtë faqe.     

• Më shumë se 310 zyrtarë të APP dhe të autoriteteve kontraktore 
nga e gjithë Shqipëria janë informuar mbi ligjin dhe procedurat e 
reja për prokurimet publike.

• Reth 100 gra e burra afaristë janë informuar mbi kuadrin e ri të 
prokurimit publik.

